
Liääp de nhom
Liääp de nhom e tuaany de nhom ye cɔl cidhopereniya 
aye dɔɔc në wɛl ke paan akïm, kuɔɔny ye yiɛ̈k raan 
tuaany, ku në dhöl bï raan pïïrde mac thïn apiath.
Liääp de nhom e dhöl bï raan ya tak ku mɛc pïïrde thïn 
në nyindhia riɔ̈ɔ̈k. Raan tɔ̈ ke liääp de nhom alëu bï tɔ̈ ke 
ye lueth thɔ̈ɔ̈ŋ mɛn ye yic, ye kë cïï rɔt loi luel ye looi rɔt 
ku tɛ̈k tɛ̈kde e tɔ̈ ke cï liääp. Yen e raan kän alëu bï kä ye 
kɔc ke looi në nyindhia cïe ye nhiaar.
Kä ye liääp de nhom ku tɛ̈k tɛ̈k cï riääk nyuɔɔth aa cïï bï 
keek tïŋ e ke thöŋ kenë kä ye tuɔ̈l enɔŋ kɔc cï kä ke thɛ̈k 
ku duɔ̈ɔ̈r de yath. Kä ye tuɔ̈l enɔŋ kɔc në wɛ̈t de thɛ̈k ku 
duɔ̈ɔ̈r de yath aa cïe liääp de nhom. Kë nyooth ye kän e 
mɛn ke liääp de nhom ku tɛ̈k tɛ̈k cï riääk aa ye raan cɔk 
tïŋ lueth ke ye yic ku ye kë cïe rɔt looi lueel ye looi rɔt. 
Raan nɔŋ liääp de nhom ku nhom cï riɛɛr cïï ye raan cɔk 
tak kä mec kenë kä loi röth ka kä ye luɔ̈i kërac ka kɔc kɔ̈k 
aa cïe aa cïe kädhia nyic keek e ke cïï thiääk kenë kë ye 
tuɔ̈l të kɔc ke thɛ̈k ku duɔ̈ɔ̈r de yath.
Liääp de nhom tɔ̈ enɔŋ raan alëu bï naŋ kä yenë yeen 
looi bï ŋuɛ̈ɛ̈n. Na tɔ̈ ke yïn ka tɔ̈ raan dɛ̈t thiɔ̈k kenë yïïn 
ke nɔŋ kä nyooth kë käk, ke yïn tïŋ akïm ka ba kuɔɔny 
wïc në dhöl de ke kä ke kuɔɔny tɔ̈ piinyë.
Bï raan naŋ nhom cï riɛɛr e cath kenë ayäärdït ku kä juëc 
kɔ̈k cïe yith. Töŋ de ke lueth käk e mɛn ke kɔc kedhia cï 
nhom cï riɛɛr dɔm aa ye kɔc kɔ̈k luɔ̈i kërac. Ye kän acïe 
yic. Kɔc tuaany në nhom cï riɛɛr në ɣän juëc acïn kërɛɛc 
yekë looi, ku ye wɛ̈t kän e yic na tɔ̈ kɔc tuaany të lööm 
kek wɛl bï keek dɔɔc ku yekë kuɔɔny piath wïc yök. 
Liääp de nhom acïe ‘duciëŋ cï tekic’. Kɔc nɔŋ liääp de 
nhom aa lëu bïk tɔ̈ ke kek kuc kaam de kë yic ku kë cïe 
yic ku tïŋden käŋ e tɔ̈ ke cï liääp, ku duciɛ̈ɛ̈k kuɔ̈t yiic ka 
duciëŋ cï tekic aliu enɔŋ keek.
Kɔc tɔ̈ kenë liääp de nhom aa yekë kuat nyïny käŋ kuɔ̈tic 
nyuɔɔth, ku aa cïï käŋ kuc, agut na cak aa mɛn kä ke 
liääp de nhom aa lëu bïk tɛ̈k tɛ̈k lɔcök riɔ̈ɔ̈k në kaam cï 
tuaany dɔm.
Kɔc kɔ̈k nɔŋ liääp de nhom aa yekë yök arak tök ka bï 
bɛ̈nden lïk në pïïrdenic. Enɔŋ kɔc kɔ̈k, alëu bï döŋ ke ye 
kë ye tuɔ̈l në kaam thok ebɛ̈n ka bï tɔ̈ ke ye tuaany tɔ̈ në 
pïïric ebɛ̈n.

Kä yeen bɛ̈i
Kä ye liääp de nhom bɛ̈i aa juëc: duciɛ̈ŋ de kuat ye caal, 
cil de meth, lööm wɛl rac, pïïr rilic nɔŋic kädhal raac thïn 
ku jiɛ̈th de piɔ̈u (tök de kek cït kaam ŋoot meth ke koor) 
aa lëu bïkë juakic bï liääp de nhom raan dɔm.

Cïït ku Kä nyooth tuaany:
Döm de liääp de nhom alëu bï tɔ̈ ke piɔl, ke kä nyooth 
yeen e ke bɔ̈ aɣeer në nïn juëc, ka alëu bï bɛ̈n emääth, bïï 
aɣeer në pɛ̈i ka agut cï run.

Nhom cï riɛɛr 
Töŋ tɔ̈ tueeŋ ye liääp de nhom nyuɔɔth e nhom cï riɛɛr 
ye cɔl thaikothith. Raan cï nhom cï riɛɛr dɔm aye yök ke 
rilic bï kam de yic ku kë cïe yic nyic. Në aköl kɔ̈k nhom cï 
riɛɛr e dɔm në kaam cekic nɔŋic guɔ̈mdït arëët. Kädït ye 
nhom cï riɛɛr nyuɔɔth aa ye yïï: 
• liääp de yic kenë kë cïe yic- kä cïe yith ye raan ke gam 

ku cïï lëu bï wɛ̈t nyooth yic bï kan waar nhom bï yic 
gam

• gäm de kë cïe yic- pïŋ röl ke cï kɔc jam ka jäŋ ka tïŋ de 
kä cïe tɔ̈ bï keek jak ka bï keek tïŋ në kɔc kɔ̈k

• tɛ̈k tɛ̈k cï riɛɛr- tɛ̈k tɛ̈k ku jam cï mum ku ye kɔ̈u tɛɛm
• duciëŋ lɔririr- cï yec wei, cïï piath ka kä looi keek aa cï 

kä wën nyic ku wïc kɔc keek waan tëmec arëët.

Ke kä nyooth tuaany käk kek aa yekë kä lëu bïk kɔc liääp 
nhïïm bï nyic na tɔ̈ raan kenë gämdïït rilic de kä ke thɛ̈k 
ku duɔ̈ɔ̈r de yath ku cï kan tɔ̈ ke nɔŋ kä ke thɛ̈k ku duɔ̈ɔ̈r 
de yath wään thɛɛr. Apiath bï kuɔɔny wïc enɔŋ akïm na 
diɛɛrë. 

Kä ke nyooth cïn yiic riɛɛr de nhom
Nhom cï riɛɛr në ɣän juëc e rɔt jɔɔk në ɣän juëc, kä cï röth 
waar në tɛ̈k tɛ̈k de raanic mɛn kucë kë bïï keek, yök ye 
raan yepiɔ̈u yɔ̈k thïn ku duciɛ̈ɛ̈k. Në aköl kɔ̈k ayekë bɛ̈n 
ku jiɛ̈lkë, ku na këcë dɔɔc ke yeen alëu bï bɛ̈n ke raac në 
kaam tuɛɛnyë raan thïn.
Ke kä nyooth tuaany käk cïe kä ke nhom cï riɛɛr aa ril yiic 
mɛn ke anɔŋ kë cï piath cï tuɔ̈l:
• bï tök tääu në yenhom ku cïï pälic
• jam ka gäär lɔc rɔt arëët, cïe deetic, cï mum, kɔc riɔ̈ɔ̈k 

piɔ̈th ka rilic bï lueel deetic
• jam koor
• määr nhom në kë looi, muŋ käŋ në yenhom ku/ka 

adöt
• rɔt mɛc wei enɔŋ mɛ̈ɛ̈th ku kɔc ciëŋ kenë yeen ka kä 

ke gɛ̈ɛ̈t de nyin ku tuk
• agɔ̈th ku deer, ka piɔ̈n diu cï röth juak
• ciɛ̈n luɔi ku tuɔ̈c de guɔ̈p cï lɔ piny ku/ka cï lɔ nhial.
• käŋ looi kä cïnic diɛɛr, gɛ̈ië ka wääc kenë duciëŋ 

thɛɛrdɛn nyic

• cïï yeguɔ̈p ye döt apiath cït mɛn de cïï bï ya laak ka 
ciɛ̈ŋ de alɛ̈th nɔŋ cï cuɔl

• acïï lëu bï miɛt de piɔ̈u yök në yepiɔ̈u ka bï ya lueel ku 
nyuth kɔc

Kä nyooth tuaany aa lëu bïkë wuɔ̈ɔ̈c ku athëm de nhom 
cï riɛɛr acïe nyuɔɔth mɛn ke raan abï naŋ ke kä nyooth 
tuaany käk. Kä nyooth tuaany aa lëu bïkë wuɔ̈ɔ̈c në 
kaam bï yïn keek yök në pïïrduic ku tiɛ̈m yen guɔ̈p tiaam 
thïn. Na tɔ̈ ke yïn nɔŋ kä nyooth tuaany de nhom cï riɛɛr, 
ka na diɛɛrë në wɛ̈t de töŋ de dhöl ye yïn rɔt yɔ̈k thïn ka 
tɛ̈k tɛ̈kdu mɛn ke yïn tɔ̈ kenë yïïn, ke yïn bï kuɔɔny dhiil 
wïc enɔŋ akïmdu.

Athëm bï tuaany yök
Athëm ye looi bï yök yeŋö yen e bïï nhom cï riɛɛr e kaam 
bääric jɔt. Yïn lëu ba athëm tueeŋ bï tïŋ yeŋö e bïï nhom 
cï riɛɛr dac yök, ku acïï lëu bï lueel mɛn ke ye yeen agut 
të cï nhom cï riɛɛr yïïn dɔm në kaam ye pɛɛi nyooth kä 
ke nhom cï riɛɛr. Në athëm de nhom cï riɛɛr, kä nyooth 
yeen aa bï dhiil tɔ̈ në kë cït pɛ̈i ke dhetem bïkë tɔ̈ eke rac 
agut të bï kek luɔi, thukul ka pïïrdu wenë kɔc kɔ̈k cɔk rilic. 
Në aköl kɔ̈k athëm abï rɔt waar në kaamic ku yekënë e 
kë ye rɔt looi.
Akïmdu alëu bï athëm tueeŋ looi ku bï yïïn thɔ̈n akïmdït nɔŋ 
nyïny loi thok peei, ɣän juëc e ya akïm dɔ̈c tuaany de nhom 
ye cɔl thaikaitirïth. Alëu bï rimku caar ku bï nyith tïŋ në 
makäna bï kä kɔ̈k diu keek nyaai në kä ke tuaany diir kɔc.

Dɔ̈c ku bï raan bɛɛr pial
Kä ke dɔ̈c aa nɔŋ yiic bï raan tuaany yiɛ̈k wɛl ye tuaany 
de nhom cï riɛɛr dɔɔc, ajuiir ke dɔ̈c ke thaikɔlɔji (kïïm de 
dɔ̈c tuaany de nhom) ku ajuiir ke kuɔɔny de kɔmiɔ̈nitï 
bïkë yïïn kuɔny në käkuɔ̈ɔ̈n ke pial e guɔ̈p, ɣön ceŋ, luɔi 
ka thukul.

Lööm de wɛl ke akïm alëu bï kërac bɛ̈i në guɔ̈p de raan 
tuaany lööm keek. Yïn lëu ba akïmdu thiëëc në kä ke 
dɔ̈c, lööm de wal ku kërɛɛc ye bɛ̈n në löömdenic ku kë 
ŋäth ba yök në yïguɔ̈p.
Dɔ̈c de tuaany de nhom cï riɛɛr alëu bï lɔ në run 2-5 
(run ke 2 agut cï run ke 5), ka agut cï kaam bääric. Kɔc 
juëc aŋot e ke ye keek yiɛ̈k wɛl ke dɔ̈c ku kuɔɔny agokë 
tuaanyden tïŋ në pïïrdenic ebɛ̈n. Në kaam de dɔ̈c, kä 
yenë ke yïïn dɔɔc aa lëu bïkë röth waar agokë kuat de 
kädït ke dɔ̈c cɔk lik, bï londen cɔk piath and bï kärɛɛc ye 
wal ke bɛ̈i tekic.  
Ba lɔ enɔŋ akïm yen e ke të piath bï yïn ye yeen jɔɔk thïn 
na wïc kuɔɔny në kä ke pial e nhom. Awereŋ de kä tɔ̈ të 
de Getting Professional Mental Health Help (Yök de Kuɔɔny 
Enɔŋ Kɔc Nyic Dɔ̈c në Kä ke Pial e Nhom)  anɔŋic wël kɔ̈k ke 
lëk jam në kä ke kɔc wïc kuɔɔny enɔŋ kɔc nyic luɔɔi në ye 
wɛ̈t kän.
Na cïï nhiaar ba jam wenë akïmdu në wɛ̈t de 
tuaanyduɔ̈ɔ̈n de nhom, ke yïn lëu ba akïm dɛ̈t bï yïn guɔ̈p 
lɔyum wenë yeen wïc. Alëu bï ya kaam jɔt ba akïm bï 
piath kenë yïïn yök.

Të wïc yïn kuɔɔny emɛɛn
Na ye tak mɛn ke nɔŋ raan lëu bï rɔt luɔ̈i ɣän tök ka kɔc 

kɔ̈k, ke yïn cɔl kuɔɔny të cïn gääu.
Cɔl kɔc ke ajuiir ke kuɔɔny në kärilic ye tuɔ̈l

Yuɔ̈pë abac arak diäk (000)
Cɔl Lifeline

Yuɔ̈pë 13 11 14

Në wɛ̈t the Awereŋ de Wël ke Lëk
Ke wël ke lëk käk aa cïe wɛ̈t lëk akïm në kë bï looi ku kë cïï 
bï looi. E wɛ̈t de lëk epath ku aa cïï jam në kä ke yenhdu tɔ̈ 
yïn ke thïn, tän tɔ̈ pial e guɔ̈pdu, kä ke pial e nhom tɔ̈ kenë 
yïïn ku kä wïc keek thïn. Duk ke wël ke lëk käk löm bï yïn 
tuaanydu, ka tuaany de raan dɛt dɔɔc ku duk wɛ̈t cï akïm 
lueel në kë ba looi cïe piŋ ka ba të wïc yïn een gɔ̈ɔ̈u rin kë tɔ̈ 
në ke wël ke lëk käk yiic. Guɔ̈ɔ̈t de kä ke pial guɔ̈p aa bï keek 
dhiil ɣäth enɔŋ kɔc nyic lon kä ke pial e guɔ̈p. Na tɔ̈ ke yïn 
dak piɔ̈u, ke yïn ye wɛ̈t akïm wïc bï yïïn lɛ̈k kë ba looi.
Ye awereŋ nyooth wël kän e löm të wël ke lëk cï sane.org 
gɔ̈t ku ɣɛ̈th aɣeer. Wël ke lëk e lööm yeen thïn aa lëu bï keek 
tïŋ te: 
https://www.sane.org/information-stories/facts-and-
guides/schizophrenia

Kä kɔ̈k ke luɔi aa nɔŋ yiic yïï: 
https://mentalhealth-uk.org/help-and-information/
conditions/schizophrenia/diagnosis/
https://www.who.int/news-room/fact-sheets/detail/
schizophrenia
Awereŋ nyooth wël kän e thiäŋic në kɔc ke akutnhom de 
Embrace Multicultural Mental Health’s CALD Mental Health 
Consumer ku akutnhom de Dumuuk.

Awereŋ nyooth wël kän e looi:
Embrace Multicultural Mental Health 
Mental Health Australia
9-11 Napier Close
Deakin, ACT 2600
T +61 2 6285 3100 
E multicultural@mhaustralia.org
embracementalhealth.org.au

E ɣɛ̈thë aɣeer në run de 2021


